
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան Հայաստանի Հանրապետության կառավարությունը որոշում է.

	1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N 4 և 12 հավելվածներում կատարել փոփոխություն և լրացում` համաձայն  N 1 և  2 հավելվածների:
   2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություն կատարելու մասին» Հայաստանի Հանրապետության Կառավարության որոշման նախագիծը մշակվել է Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման N 14 հավելվածի 3-րդ կետի 7-րդ ենթակետի դրույթի պահանջներին համապատասխան՝

1. Իրավական ակտի անհրաժեշտությունը (նպատակը).

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագիծը բխում է 2019 թվականի Հայաստանի Հանրապետության պետական բյուջեով նախատեսված 10 բաժնի 09 խմբի 01 դասի 1117 ծրագրի 11001 Սոցիալական պաշտպանության բնագավառի պետական քաղաքականության մշակման՝ ծրագրերի համակարգման և մոնիթորինգի ծառայություններ միջոցառման շրջանակներում 483100 (Դատարանների կողմից նշանակված տույժեր և տուգանքներ) ծախսային հոդվածը 233.8 հազար դրամով ավելացնելու անհրաժեշտությունից:

2. Ընթացիկ իրավիճակը և խնդիրները.

Հայաստանի Հանրապետության վարչական դատարանի կողմից 2018 թվականի դեկտեմբերի 14-ին կայացվել է  N ՎԴ/9578/05/13 դատական ակտը, որի հիման վրա 2018 թվականի դեկտեմբերի 14-ին հարուցվել է կատարողական վարույթ և ընդունվել է որոշում Հայաստանի Հանրապետության աշխատանքի և սոցիալական հարցերի նախարարությունից (այսուհետ Նախարարություն) հօգուտ «Փորձաքննությունների ազգային բյուրո» ՊՈԱԿ-ի 58.800 ՀՀ դրամ՝ որպես փորձաքննության համար անհրաժեշտ ծախս և որպես կատարողական գործողությունների կատարման ծախս 5.000 ՀՀ դրամ, բռնագանձելու մասին: Այսպիսով, որոշում է կայացվել 63.800 ՀՀ դրամ բռնագանձման վերաբերյալ (կցվում է):
Նույն դատարանի կողմից 2018 թվականի դեկտեմբերի 19-ին տրված թիվ N ՎԴ/9578/05/13 կատարողական թերթի համաձայն պետք է Երևանի թիվ 4 բժշկասոցիալական փորձաքննության հանձնաժողովից և բժշկասոցիալական փորձաքննության գործակալությունից հօգուտ Լիլիթ Միլիտոնյանի օրինական ներկայացուցիչ Մարիամ Ալավերդյանի բռնագանձել  170.000 ՀՀ դրամ, որպես ներկայացուցչության համար վճարման ենթակա գումար և 4.000 ՀՀ դրամ որպես պետական տուրքի փոխհատուցման գումար (կցվում է): Հաշվի առնելով այն հանգամանքը, որ Նախարարությունը որպես կողմ  է հանդես եկել նշված գործով և վճիռը ստացել է օրինական ուժ, հիմք ընդունելով Հայաստանի Հանրապետության դատական օրենսգրքի 13-րդ հոդվածի 2-րդ և 3-րդ մասերը՝ համաձայն որոնց՝ օրինական ուժի մեջ մտած դատական ակտերը պարտադիր են դրանց հասցեատերերի համար և օրինական ուժի մեջ մտած դատական ակտը չկատարելն առաջացնում է օրենքով նախատեսված պատասխանատվություն, հաշվի առնելով այն հանգամանքները, որ Նախարարությունը որպես կողմ  է հանդես եկել նշված գործով և վճիռը ստացել է օրինական ուժ, հիմք ընդունելով Հայաստանի Հանրապետության դատական օրենսգրքի 13-րդ հոդվածի 2-րդ և 3-րդ մասերը՝ համաձայն որոնց՝ օրինական ուժի մեջ մտած դատական ակտերը պարտադիր են դրանց հասցեատերերի համար և օրինական ուժի մեջ մտած դատական ակտը չկատարելն առաջացնում է օրենքով նախատեսված պատասխանատվություն, առաջարկում ենք Հայաստանի Հանրապետության 2019 թվականի պետական բյուջեի գործառնական դասիչի 10-րդ բաժնի, 09 խմբի, 01 դասի ծրագրային դասիչի 1117 ծրագրի Սոցիալական պաշտպանության բնագավառի պետական քաղաքականության մշակման՝ ծրագրերի համակարգման և մոնիթորինգի ծառայություններ» 11001 միջոցառման 423900 (Ընդհանուր բնույթի այլ ծառայություններ) ծախսային հոդվածով նախատեսված 27,680.3 հազար դրամից պակասեցնել 233.8 հազար դրամ և այն հատկացնել 483100 (Դատարանների կողմից նշանակված տույժեր և տուգանքներ) ծախսային հոդվածին: 

3.  Կարգավորման նպատակը և բնույթը.

      	Օրինական ուժի մեջ մտած դատական ակտով սահմանված պարտավորությունների կատարման ապահովում։ 

4. Նախագծի մշակման գործընթացում ներգրավված ինստիտուտները և անձինք.

     	Հայաստանի Հանրապետության աշխատանքի և սոցիալական հարցերի նախարարության աշխատակիցները: 

5. Ակնկալվող արդյունքը.

     	Օրինական ուժի մեջ մտած դատական ակտով սահմանված պարտավորությունների կատարում։ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍԵՐՈՒՄ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

	                                              
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություն և լրացում կատարելու մասին Հայաստանի Հանրապետության կառավարության որոշման նախագծի ընդունման կապակցությամբ  այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:



